
Nidaghanubhavavarnananam

ನಿದಾಘಾನುಭವವರ್ಣನಣಂ

ಅಹಮೇವ ಹಿ ತದ್ಬ್ರಹ್ಮ ಅಹಮೇವ ಹಿ ಕೇವಲಂ .. 44.1..

ಅಹಮೇವ ಹಿ ನಿತ್ಯಾತ್ಮಾ ಅಹಮೇವ ಸದಾಽಜರಃ .
ಅಹಮೇವ ಹಿ ಶಾಂತಾತ್ಮಾ ಅಹಮೇವ ಹಿ ನಿಷ್ಕಲಃ .. 44.2..
ಅಹಮೇವ ಹಿ ನಿಶ್ಚಿಂತಃ ಅಹಮೇವ ಸುಖಾತ್ಮಕಃ .
ಅಹಮೇವ ಗುರುಸ್ತ್ವಂ ಹಿ ಅಹಂ ಶಿಷ್ಯೋಽಸ್ಮಿ ಕೇವಲಂ .. 44.3..

ಅಹಮಾನಂದ ಏವಾತ್ಮಾ ಅಹಮೇವ ನಿರಂಜನಃ .
ಅಹಂ ತುರ್ಯಾತಿಗೋ ಹ್ಯಾತ್ಮಾ ಅಹಮೇವ ಗುಣೋಜ್ಝಿತಃ .. 44.4..
ಅಹಂ ವಿದೇಹ ಏವಾತ್ಮಾ ಅಹಮೇವ ಹಿ ಶಂಕರಃ .
ಅಹಂ ವೈ ಪರಿಪೂರ್ಣಾತ್ಮಾ ಅಹಮೇವೇಶ್ವರಃ ಪರಃ .. 44.5..
ಅಹಮೇವ ಹಿ ಲಕ್ಷ್ಯಾತ್ಮಾ ಅಹಮೇವ ಮನೋಮಯಃ .
ಅಹಮೇವ ಹಿ ಸರ್ವಾತ್ಮಾ ಅಹಮೇವ ಸದಾಶಿವಃ .. 44.6..
ಅಹಂ ವಿಷ್ಣುರಹಂ ಬ್ರಹ್ಮಾ ಅಹಮಿಂದ್ರಸ್ತ್ವಹಂ ಸುರಾಃ .
ಅಹಂ ವೈ ಯಕ್ಷರಕ್ಷಾಂಸಿ ಪಿಶಾಚಾ ಗುಹ್ಯಕಾಸ್ತಥಾ .. 44.7..

ಅಹಂ ಸಮುದ್ರಾಃ ಸರಿತ ಅಹಮೇವ ಹಿ ಪರ್ವತಾಃ .
ಅಹಂ ವನಾನಿ ಭುವನಂ ಅಹಮೇವೇದಮೇವ ಹಿ .. 44.8..

ನಿತ್ಯತೃಪ್ತೋ ಹ್ಯಹಂ ಶುದ್ಧಬುದ್ಧೋಽಹಂ ಪ್ರಕೃತೇಃ ಪರಃ .
ಅಹಮೇವ ಹಿ ಸರ್ವತ್ರ ಅಹಮೇವ ಹಿ ಸರ್ವಗಃ .. 44.9..
ಅಹಮೇವ ಮಹಾನಾತ್ಮಾ ಸರ್ವಮಂಗಲವಿಗ್ರಹಃ .
ಅಹಮೇವ ಹಿಮುಕ್ತೋಽಸ್ಮಿ ಶುದ್ಧೋಽಸ್ಮಿ ಪರಮಃ ಶಿವಃ .. 44.10..
ಅಹಂ ಭೂಮಿರಹಂ ವಾಯುರಹಂ ತೇಜೋ ಹ್ಯಹಂ ನಭಃ .
ಅಹಂ ಜಲಮಹಂ ಸೂರ್ಯಶ್ಚಂದ್ರಮಾ ಭಗಣಾ ಹ್ಯಹಂ .. 44.11..

ಅಹಂ ಲೋಕಾ ಅಲೋಕಾಶ್ಚ ಅಹಂ ಲೋಕ್ಯಾ ಅಹಂ ಸದಾ .

ಅಹಮಾತ್ಮಾ ಪಾರದೃಶ್ಯ ಅಹಂ ಪ್ರಜ್ಞಾನವಿಗ್ರಹಃ .. 44.12..
ಅಹಂ ಶೂನ್ಯೋ ಅಶೂನ್ಯೋಽಹಂ ಸರ್ವಾನಂದಮಯೋಽಸ್ಮ್ಯಹಂ .

ಶುಭಾಶುಭಫಲಾತೀತೋ ಹ್ಯಹಮೇವ ಹಿ ಕೇವಲಂ .. 44.13..

ಅಹಮೇವಋತಂ ಸತ್ಯಮಹಂ ಸಚ್ಚಿತ್ಸುಖಾತ್ಮಕಃ .

ಅಹಮಾನಂದ ಏವಾತ್ಮಾ ಬಹುಧಾ ಚೈಕಧಾ ಸ್ಥಿತಃ .. 44.14..
ಅಹಂ ಭೂತಭವಿಷ್ಯಂ ಚ ವರ್ತಮಾನಮಹಂ ಸದಾ .

ಅಹಮೇಕೋ ದ್ವಿಧಾಹಂ ಚ ಬಹುಧಾ ಚಾಹಮೇವ ಹಿ .. 44.15..

ಅಹಮೇವ ಪರಂ ಬ್ರಹ್ಮ ಅಹಮೇವ ಪ್ರಜಾಪತಿಃ .
ಸ್ವರಾಟ್ಸಂರಾಡ್ ಜಗದ್ಯೋನಿರಹಮೇವ ಹಿ ಸರ್ವದಾ .. 44.16..

ಅಹಂ ವಿಶ್ವಸ್ತೈಜಸಶ್ಚ ಪ್ರಾಜ್ಞೋಽಹಂ ತುರ್ಯ ಏವ ಹಿ .

ಅಹಂ ಪ್ರಾಣೋ ಮನಶ್ಚಾಹಮಹಮಿಂದ್ರಿಯವರ್ಗಕಃ .. 44.17..
ಅಹಂ ವಿಶ್ವಂ ಹಿ ಭುವನಂ ಗಗನಾತ್ಮಾಹಮೇವ ಹಿ .

ಅನುಪಾಧಿ ಉಪಾಧ್ಯಂ ಯತ್ತತ್ಸರ್ವಮಹಮೇವ ಹಿ .. 44.18..

ಉಪಾಧಿರಹಿತಶ್ಚಾಹಂ ನಿತ್ಯಾನಂದೋಽಹಮೇವ ಹಿ .

ಏವಂ ನಿಶ್ಚಯವಾನಂತಃ ಸರ್ವದಾ ಸುಖಮಶ್ನುತೇ .

ಏವಂಯಃ ಶೃಣುಯಾನ್ನಿತ್ಯಂ ಸರ್ವಪಾಪೈಃ ಪ್ರಮುಚ್ಯತೇ .. 44.19..

ನಿತ್ಯೋಽಹಂ ನಿರ್ವಿಕಲ್ಪೋ ಜನವನಭುವನೇ ಪಾವನೋಽಹಂ ಮನೀಷೀ
ವಿಶ್ವೋ ವಿಶ್ವಾತಿಗೋಽಹಂ ಪ್ರಕೃತಿವಿನಿಕೃತೋ ಏಕಧಾ ಸಂಸ್ಥಿತೋಽಹಂ .

ನಾನಾಕಾರವಿನಾಶಜನ್ಮರಹಿತಸ್ವಜ್ಞಾನಕಾರ್ಯೋಜ್ಝಿತೈಃ
ಭೂಮಾನಂದಘನೋಽಸ್ಮ್ಯಹಂ ಪರಶಿವಃ ಸತ್ಯಸ್ವರೂಪೋಽಸ್ಮ್ಯಹಂ .. 44.20..

..ಇತಿ ಶಿವರಹಸ್ಯಾಂತರ್ಗತೇ ನಿದಾಘಾನುಭವವರ್ಣನಣಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಶಂಕರಾಖ್ಯಃ ಷಷ್ಠಾಂಶಃ .ಅಧ್ಯಾಯಃ 41. 1-20..
- .. shrIshivarahasyam . shankarAkhyaH ShaShThAMshaH . adhyAyaH 41. 1-20..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

